
Općinski sud u Zenici, stečajni sudija Amela Sinanović, u stečajnom postupku nad Društvo za 

unutrašnju i spoljnu trgovinu i usluge „KKM COMMERCE“ d.o.o. Visoko, ul. Tabhanska bb, 

Visoko, po prijedlogu predlagatelja „KKM COMMERCE“ d.o.o. Visoko, ul. Tabhanska bb, 

Visoko, koga zastupa punomoćnik Kemal Ganić, advokat iz Visokog , na ročištu održanom dana 

29.09.2026.godine, donio je sljedeće: 

 

 

R J E Š E N J E 

 

 

Pozivaju se povjerioci i zainteresovana lica, da u roku od 30 dana od dana objavljivanja poziva 

predlože otvaranje stečajnog postupka i uplate predujam za obezbjeđenje troškova stečajnog 

postupka u iznosu od 5.000,00 KM na depozitni račun suda, na ime uplate predujma za 

obezbjeđenje troškova stečajnog postupka.  

 

Upozoravaju se povjerioci ako u gore navedenom roku ne uplate predujam stečajni sudija će 

otvoriti stečajni postupak i odmah zaključiti postupak.  

 

Ako povjerioci predlože otvaranje stečajnog postupka i uplate predujam u navedenom roku 

stečajni sudija će otvoriti stečajni postupak i voditi ga  u skladu sa odredbama Zakona o stečaju. 

 

 

O b r a z l o ž e n j e 

 

 

Rješenjem ovog suda broj 43 0 St 272410 26 St od 14.07.2026. godine, pokrenut je prethodni 

postupak radi utvrđivanja uvjeta za otvaranje stečajnog postupka nad stečajnim dužnikom „KKM 

COMMERCE“ d.o.o. Visoko, ul. Tabhanska bb, Visoko,  a za privremenog stečajnog upravnika 

imenovan je Mehmed Vranac iz Visokog, sa liste stečajnih upravnika. 

 

Privremeni stečajni upravnik je dostavio pismeni Izvještaj o radu dana 21.07.2026.godine, a radi 

utvrđivanja stečajnih razloga iz člana 6. Zakona o stečaju („Službene novine Federacije Bosne i 

Hercegovine“, broj: 53/21) sud je zakazao ročište za utvrđivanje uvjeta za otvaranje stečajnog 

postupka. 

 

Iz Izvještaja privremenog stečajnog upravnika, kao i navoda privremenog stečajnog upravnika 

na ročištu, proističe da je stečajni dužnik platežno nesposoban, obzirom da su transakcijski računi 

istog neaktivni 60 dana neprekidno što je vidljivo iz dokaza u vidu Izvještaja o računima 

poslovnog subjekta od 30.03.2026. godine izdato od strane Centralne banke BIH. Račun je 

blokiran dana 22.02.2009.godine. Osoba ovlaštena za zastupanje stečajnog dužnika je  prijedlog 

za otvaranje stečajnog postupka je podnijela dana 09.04.2026. godine dakle nakon proteka roka 

od 60 dana računjaući od dana nastupanja platežne nesposobnosti stečajnog dužnika.Po pitanju 

ostale imovine, stečajni dužnik ne iskazuje nikkavu imovinu bilo u vidu nekrentina, pokretnih 

stvari, potraživanja ili prava o čemu je privremeni stečajni upravnik u spis suda dostavio dokaze 

izdate od strane ZK Ureda Općinskog suda u Visokom, Katastra nekretnina grada Visokog, kao 

i Uvjerenja MUP-a ZDK. U Bilansu stanja na dan 31.12.2025.godine nisu iskazane nekretnine, 



pokretne stvari niti potraživanja. Privremeni stečajni upravnik procjenjuje da se poslovanje 

stečajnog dužnika ne može nastaviti ni u kojem segmentu , jer stečajni dužnik već duži niz godina 

nije poslovno neaktivan. Privremeni stečajni upravnik daje mišljenje da kod stečajnog dužnika 

postoji razlog za otvaranje stečajnog postupka, organ za zastupanje stečajnog dužnika prijedlog 

za otvaranje stečajnog postupka nad stečajnim dužnikom nije podnio u roku, kod stečajnog 

dužnika ne postoji imovina dostatna da se pokriju troškovi otvaranja i vođenja stečajnog 

postupka, poslovanje stečajnog dužnika se ni u cjelini niti djelimično ne može nastaviti do 

prethodnog postupka jer je stečajni dužnik duže vrijeme potpuno poslovno neaktivan. Kako su 

ispunjeni uslovi za otvaranje stečajnog postupka, a da ne postoji stečajna masa iz koje bi se 

namirivali troškovi stečajnog postupka, privremeni stečajni upravnik predlaže da sud pozove 

povjerioce i zainteresirana lica da u roku od 30 dana od dana objavljivanja poziva predlože 

otvaranje stečajnog postupka i uplate predujam za obezbjeđenje troškova stečajnog postupka u 

iznosu od 5.000,00 KM, na koji način bi se stekli uslovi za otvaranje stečajnog postupka. Ukoliko 

povjerioci i zainteresovana lica u navedenom roku ne predlože otvaranje stečajnog postupka i ne 

uplate predujam, predlažem da Sud otvori stečajni postupak i odmah zaključi postupak, te po 

pravomoćnosti rješenja o zaključenju stečajnog postupka naloži brisanje društva iz sudskog 

registra. 

 

Kako stečajni dužnik ima obaveze, a nema imovine, pa ni za troškove stečajnog postupka, to je 

sud primjenom odredbe člana 102. stav 7. i 8 . Zakona o stečaju („Službene novine F BiH“, broj 

53/21) pozvao povjerioce i zainteresovana lica da uplate predujam za obezbjeđenje troškova 

stečajnog postupka. Visina troškova srazmjerno je određena troškovima stečajnog postupka koji 

su od strane privremenog stečajnog upravnika procijenjeni na iznos od 5.000,00 KM. 

 

Slijedom navedenog odlučeno je kao u izreci ovog rješenja primjenom odredbe člana 196. stav 

3. Zakona o stečaju, a ovim rješenjem povjerioci i zainteresovana lica su upozorena na posljedice 

propuštanja postupanja po pozivu ovog suda. 

 

 

 

POUKA O PRAVNOM LIJEKU:                                                              Stečajni sudija 

Protiv ovog rješenja nije                                                                          Amela Sinanović 

dozvoljena žalba.  

 

 


